Հ Ի Մ Ն Ա Վ Ո Ր ՈՒ Մ
«Հայաuտանի Հանրապետության կառավարության մի շարք որոշումներում լրացումներ կատարելու մասին» Հայաստանի Հանրապետության կառավարության որոշման նախագծի ընդունման
ԱՆՀՐԱԺԵՇՏՈՒԹՅՈՒՆԸ


Ներկայացված որոշման նախագիծը մշակվել է` ելնելով զորահավաքային նախապատրաստության բնագավառում Հայաստանի Հանրապետության տարածքային կառավարման մարմինների կողմից ՀՀ օրենսդրությամբ նախատեսված գործառույթների ամբողջական ծավալով իրականացման անհրաժեշտությունից:
ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

ՀՀ գործող օրենսդրությամբ զորահավաքային նախապատրաստության բնագավառում ՀՀ տարածքային կառավարման մարմիններին վերապահված լիազորությունների իրականացումը պահանջում է մասնագիտական կարողություններ և հետևողական աշխատանք, մինչդեռ ներկայումս ՀՀ մարզպետարանների աշխատակազմերում համապատասխան ստորաբաժանման բացակայությունը հնարավորություն չի տալիս լիարժեք իրականացնել ՀՀ օրենսդրությամբ նախատեսված լիազորությունները:
ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Ներկայացված որոշման նախագիծը տվյալ բնագավառում իրականացվող քաղաքականության փոփոխություն չի նախատեսում:
ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Ներկայացված որոշման նախագծի նպատակը` ՀՀ գործող օրենսդրությամբ զորահավաքային նախապատրաստության բնագավառում ՀՀ տարածքային կառավարման մարմիններին վերապահված լիազորությունների լիարժեք իրականացման հնարավորությունների ստեղծումն է, որին հասնելու նպատակով առաջարկվում է ՀՀ մարզպետարանների աշխատակազմերի կառուցվածքներում ստեղծել զորահավաքային նախապատրաստության բաժիններ:
ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման նախարարության աշխատակազմի համայնքային ծառայության հարցերի վարչության կողմից:
ԱԿՆԿԱԼՎՈՂ ԱՐԴՅՈՒՆՔԸ


Հայաստանի Հանրապետության կառավարության որոշման նախագծի ընդունմամբ ՀՀ մարզպետարանների աշխատակազմերում կստեղծվեն զորահավաքային բնագավառում գործող մասնագիտական ստորաբաժանումներ, որոնք հնարավորություն կընձեռեն լիարժեք իրականացնելու ՀՀ գործող օրենսդրությամբ նշված բնագավառում ՀՀ տարածքային կառավարման մարմիններին վերապահված լիազորությունները:
